
UVOD 

Postoje razne vrste kalkulacija. Postavlja se pitanje pojmovnog određenja kalkulacija. Kalkulacija rezultira 
utvrđenjem cijene, a cijene su kategorijalni aparat u ekonomici, bez njih ne možemo ništa. One su glavni 
instrument upravljanja kada je riječ o troškovima. Troškovi u preduzeću su od velikog značaja a u 
ekonomiji poslovanja, njihovo obračunavanje je od velike važnosti. 

TEORIJA EKONOMIKE TROŠKOVA 

ELEMENTI TEORIJE TROŠKOVA I NJIHOVE KARAKTERISTIKE U INDUSTRIJI 

1.1. Pojmovno definiranje troškova 

Troškovi spadaju u užu grupu značajnih ekonomskih kategorija. Zbog takvog izuzetno naglašenog 
znbačaja za poslovanje privrednih subjekata u ekonomskoj literaturi su predmet vrlo izraženog naučnog 
interesa. Međutim, i pored toga, prisutna su vrlo različita shvatanja pojma troškova. Često se susreću i 
termini rashod, izdaci, utrošci. Pod troškovima bi trebalo podrazumjevati utrošene vrijednosti elemenata 
procesa proizvodnje u cilju izrade novih proizvoda ili ostvarenja drugih proizvodnih učinaka. Šire shvaćeni 
troškovi se ne ograničavaju samo na proizvodnju nego i na ostale funkcije poslovanja: nabavu, plasman, 
kontrolu kvalitete pripremu proizvodnje i finansije. Iako se troškovi vrijednosno izražavaju, ipak oni nisu 
identični sa rashodima kao novčanim izdacima. U pitanju je vremenska komponenta. Za rashode se veže 
odliv novčanih sredstava a za troškove trošenje sredstava i radne snage u proizvodnji odnosno u 
poslovanju. 

Za troškove je bitno: 

da su istakli u toku poslovanja 

da se odnose na redovno poslovanje poduzeća i 

da imaju vrijednosni izraz. 

1.2. Klasifikacija troškova prema raznim kriterijima 

U teoriji trošova postoje brojne podjele troškova polazeći od različitih kriterija. 

Prema: 

Elementima procesa proizvodnje ih razlikujemo: 

troškovi sredstava rada, 



troškovi predmeta rada, 

troškovi radne snage. 

Prirodnim vrstama troškova 

troškovi sirovina i materijala, 

amortizacija, 

troškovi ambalaže i sitnog inventara, 

troškovi osiguranja, 

troškovi ekonomske propagande, 

troškovi proizvodnih usluga, PTT, platnog i novčanog prometa i td. 

Sastavu troškova 

Jednostavni ili prosti (jedan elemenat, npr. trošak ličnih dodataka kod ručnog transportera), 

Složeni (kompleksni troškovi, npr. trošak goriva i maziva, amortizacije i ličnih dohodaka kod prenosa 
proizvoda viljuškarom, troškovi prometa, lični dohoci, troškovi skladištenja, lični dohoci, amortizacija i td.). 

Funkcijama poslovanja 

Troškovi proizvodnje, 

Troškovi marketinga (nabave, fizičke distribucije, promocije), 

Troškovi unapređenja i razvoja proizvoda, 

Troškovi poslovnog informiranja, 

Troškovi kadrovske funkcije (obrazovanje, specijalizacija, prekvalifikacija). 

Mjestu nastanka troškova 

Troškovi fabrike, 

Troškovi pogona, 

Troškovi tehnološke faze, 

... 

